
Службен весник на РСМ, бр. 228 од 28.9.2026 година 

20262283839

МИНИСТЕРСТВО ЗА ЗЕМЈОДЕЛСТВО, ШУМАРСТВО И ВОДОСТОПАНСТВО
Врз основа на член 91 став (2) од Законот за земјоделство и рурален развој („Службен 

весник на Република Македонија" бр. 49/10, 53/11, 126/12, 15/13, 69/13, 106/13, 177/14, 
25/15, 73/15, 83/15, 154/15, 11/16, 53/16, 120/16, 163/16, 74/17, 83/18, 27/19 и „Службен 
весник на Република Северна Македонија " бр. 152/19, 244/19, 275/19, 110/21, 123/22, 
65/23 и 218/24), министерот за земјоделство, шумарство и водостопанство, донесе

ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 
ПОБЛИСКИТЕ КРИТЕРИУМИ ЗА ИЗБОР НА КОРИСНИЦИ ПО МЕРКИТЕ ЗА 

РУРАЛЕН РАЗВОЈ

Член 1
 Во Правилникот за поблиските критериуми за избор на корисници по мерките за 

рурален развој („Службен весник на Република Македонија“ бр. 124/11, 80/13, 35/16, 
101/17, 162/18 и „Службен весник на Република Северна Македонија“ бр. 100/19, 215/19, 
24/20, 96/21, 276/21, 91/22, 113/22, 186/22, 73/23, 94/23 и 69/25), во член 2-а во ставот 1 
табелата се менува и гласи:

„
Бр. Критериуми Бодови

1 Барателката да е  носител или член на семејно земјоделско стопанство 
запишано во Единствениот регистар на земјоделски стопанства 25

Барателката да е регистрирана како индивидуален земјоделец согласно 
Законот за пензиското и инвалидското осигурување 5

Правни лица со земјоделство како примарна дејност во кое управител 
или сопственик е жена 102

Барателката да е регистрирана како индивидуален земјоделец согласно 
Законот за вршење земјоделска дејност 10

Барателката да има остварено бруто годишни приходи до  300.000 
денари 203
Барателката да има остварено бруто годишни приходи над 300.001 
денари 15

Седиштето на земјоделското стопанство да е во подрачја со ограничени 
можности 10

Седиштето на земјоделското стопанство да е во рурална средина 5
Доколку деловниот план се однесува на органско производство 5

4

Доколку деловниот план се однесува на сточарско производство 5
5 Барателката за прв пат да користи поддршка за активен член 5

6 Барателката да е член на здружение, земјоделска задруга или локална 
акциона група 5

7 Барателката да е самохран родител 10

8 Барателката да е лице со попреченост или родител на дете со 
попреченост 10

9 Барателката да е на возраст до 40 години на денот на поднесување на 
барањето 5

“



Службен весник на РСМ, бр. 223 од 22.9.2026 година

Член 2
 Во член 3 став (1) алинејата 4 се менува и гласи: 
„доколку носителот на земјоделското стопанство, односно едно од одговорните лица на 

правното лице е на возраст од 18 до 40 години на денот на поднесување на барањето се 
доделуваат 15 бодови;“ .

 По алинејата 4 се додава нова алинеја 5, која гласи:
„- доколку носителот или член на земјоделското стопанство односно едно од 

одговорните лица на правното лице е жена, се доделуваат  20 бодови.“. 
По ставот (4) се додава нов став (5), кој гласи:
,,(5) По исклучок од ставот (1) на овој член, за избор на корисници на поддршка за 

инвестиции во опрема за воспоставување на електрични огради во пчеларник за заштита 
од дивеч се доделуваат 35 бодови.“.

 Ставот (5) станува став  (6).
 Во ставот (5) кој станува став (6) бројот ,,51” се заменува со  бројот ,,50”.

Член 3
 Во член 3-а  став (1) во алинејата 1 бројот „10“ се заменува со бројот „5“.
Алинејата 5 се менува и гласи:
„- доколку корисникот е жена–5 бодови;“.
По алинејата 5 се додаваат две нови алинеи 6 и 7, кои гласат:
„- доколку корисникот е самохран родител - 5 бодови;
„- доколку корисникот е лице над 18 години без родители, со доставена потврда од 

Центар за социјална работа при Министерство за социјална политика, демографија и 
млади – 5 бодови;“.

Член 4
 Во член 3-в став (1) во алинејата 1 бројот ,,25“ се заменува со бројот ,,20”.
 Во алинејата 2 бројот ,,20“ се заменува со бројот ,,15”.
 Алинејата 4 се менува и гласи:
„- доколку носителот на семејното земјоделско стопанство е индивидуален земјоделец 

регистриран согласно Законот за вршење земјоделска дејност запишан во регистарот на 
индивидуални земјоделци кој го води министерството   – 10 бодови;“.

Во алинејата 8 бројот ,,5“ се заменува со бројот ,,15”.

Член 5
Во член 5 став (1) во алинејата 5 по зборовите ,,поднесување на барањето” се додаваат 

зборовите ,,или ако подносител на барањето е жена запишана во Единствениот регистар 
на земјоделски стопанства”.

Член 6
Овој правилник  влегува во сила со денот на објавувањето во „Службен весник на 

Република Северна Македонија“.

Бр. 14-8691/2 Министер за земјоделство,
22 септември 2026 година шумарство и водостопанство,

Скопје Борче Серафимовски, с.р.


